
საქართველოს შინაგან საქმეთა სამინისტროს სტრატეგიული კომუნიკაციების 

დეპარტამენტი 

 

 ორგანიზებულ დანაშაულთან ბრძოლა  

შინაგან საქმეთა სამინისტროს (შემდგომში - სამინისტრო) უმნიშვნელოვანესი 

ამოცანაა მოსახლეობის ცნობიერების ამაღლება, დროული და სისტემატური 

ინფორმირება ორგანიზებულ დანაშაულთან ბრძოლის მექანიზმებსა და  შედეგებზე. 

 

2023 წლის მე-3 კვარტალში სამინისტროში ინტენსიურად ტარდებოდა ბრიფინგები და 

მოსახლეობას მიეწოდებოდა ინფორმაცია მიმდინარე და გახსნილი საქმეების შესახებ. 

ბრიფინგები ჩატარდა „ქურდულ სამყაროს“ წინააღმდეგ ბრძოლასთან დაკავშირებით 

გამოვლენილ და დაკავებულ პირებზე, ნარკოდანაშაულთან და 

ნარკორეალიზატორებთან დაკავშირებულ საქმეებზე, აგრეთვე ტრანსნაციონალურ 

ორგანიზებულ დანაშაულთან დაკავშირებით დაკავებულ ჯგუფებზე. აღნიშნული 

ბრიფინგების შესახებ ინფორმაცია, პირდაპირ ეთერებში გადაიცა სხვადასხვა 

სატელევიზიო არხების მეშვეობით, ასევე ინფორმაცია გავრცელდა ინტერნეტ 

სააგენტოებსა და სამინისტროს ოფიციალური ფეისბუქ გვერდზე, ხოლო საღამოს 

საინფორმაციო გამოშვებებში გავიდა ვრცელი სიუჟეტები. 



 

2023 წლის 30 ივლისს, ტრეფიკინგის წინააღმდეგ ბრძოლის საერთაშორისო დღესთან 

დაკავშირებით დამზადდა საინფორმაციო ბანერი და განთავსდა სამინისტროს 

ოფიციალურ ფეისბუქ გვერდზე.  

 

2023 წლის 25 ივლისს, სამინისტროს პოლიციის ატაშეების მიერ დაფარვის არეალი 

გაიზარდა. აღნიშნულ სიახლესთან დაკავშირებით მომზადდა გრაფიკული ვიდეო 

რგოლი, რომელიც განთავსდა სამინისტროს ოფიციალურ ფეისბუქ გვერდზე. 

 

2023 წლის 29 სექტემბერს, საქართველოს ინტერპოლში გაწევრიანების დღესთან 

დაკავშირებით სამინისტროს ოფიციალურ ფეისბუქ გვერდზე განთავსდა 

საინფორმაციო ბანერი.  

 

 „ემეგობრე პოლიციას“  

2023 წლის 28 ივლისს, სამინისტროს საინფორმაციო შემეცნებითი კამპანიის - 

”ემეგობრე პოლიციას” ფარგლებში, ახალქალაქის ცენტრალურ პარკში 

საზოგადოებრივი ღონისძიება გაიმართა. 

 

კამპანიის ფარგლებში, სხვადასხვა გასართობი და შემეცნებითი აქტივობები ჩატარდა. 

ღონისძიებაზე მისულ სტუმრებს საშუალება ჰქონდათ, გასცნობოდნენ სამინისტროს 

სსიპ - აკადემიის, სსიპ - დაცვის პოლიციის, სსიპ - საზოგადოებრივი უსაფრთხოების 

მართვის ცენტრის „112“, სსიპ - მომსახურების სააგენტოს, სსდ - საგანგებო 

სიტუაციების მართვის სამსახურის, სსდ - სასაზღვრო პოლიციის, საპატრულო 

პოლიციისა და საექსპერტო-კრიმინალისტიკური დეპარტამენტების საქმიანობას. 



სტუმრებს ასევე შეეძლოთ დაეთვალიერებინათ აღნიშნული დანაყოფების 

აღჭურვილობა და სპეცტექნიკა. აღნიშნული ინფორმაცია განთავსდა სამინისტროს 

ოფიციალურ გვერდსა და ფეისბუქ გვერდზე, ღონისძიების შესახებ ინფორმაცია 

გავრცელდა ტელევიზიებისა და სააგენტოების საშუალებით.  

 

2023 წლის 14, 21, 30 ივლისსა და 3 აგვისტოს, ,,ემეგობრე პოლიციას” კამპანიის 

ფარგლებში, სამინისტროს დანაყოფის ხელმძღვანელმა პირებმა, საინფორმაციო-

შემეცნებითი ხასიათის შეხვედრები გამართეს ანაკლიაში ახალგაზრდულ ბანაკში. 

შეხვედრის მიზანს წარმოადგენდა მოზარდებში საზოგადოებრივი უსაფრთხოებისა 

და მართლწესრიგის შესახებ ცნობიერების ამაღლება. 

 

სტუმრებმა, საერთო ჯამში 1000-მდე ახალგაზრდას  კითხვა-პასუხის რეჟიმში 

მიაწოდეს ინფორმაციები მართლწესრიგთან დაკავშირებით მათთვის საჭირო და 

აქტუალურ სხვადასხვა თემაზე, მათ შორის, ბავშვთა უფლებების, ნაადრევი 

ქორწინებისა და მისი ზიანის, ძალადობის, ბულინგის, კიბერჰიგიენის, 

სამართალდამცავ უწყებასთან დროული თანამშრომლობის მნიშვნელობასა და 

დანაშაულის პრევენციის შესახებ. შეხვედრებზე ყურადღება იქნა გამახვილებული 

საგზაო მოძრაობისა და სამოქალაქო უსაფრთხოების საკითხებზე. აღნიშნული 

შეხვედრების შესახებ ინფორმაცია განთავსდა სამინისტროს ოფიციალურ ფეისბუქ 

გვერდზე.  

 

 

 

 

 



 „უსაფრთხო ტურიზმი“  ვიდეორგოლის პრეზენტაცია 

საქართველოში უსაფრთხო ტურიზმის უზრუნველყოფა სამინისტროს საქმიანობის 

ერთ-ერთი პრიორიტეტული მიმართულებაა.  

სამინისტროს სხვადასხვა დანაყოფების წარმომადგენლები მთელი ქვეყნის მასშტაბით 

ზრუნავენ ვიზიტორებისთვის უსაფრთხო გარემოს უზრუნველყოფაზე. 

საზოგადოების ცნობიერების ამაღლების მიზნით სამინისტროს მიერ მომზადდა 

ვიდეორგოლი, რომლის  პრეზენტაცია ბათუმში, ბოტანიკური ბაღის ტერიტორიაზე 

გამართა. ვიდეორგოლი გათვლილია, როგორც ჩვენი ქვეყნის მოსახლეობისთვის, 

ასევე ტურისტებისთვის, მასში აღწერილია თუ როგორ ზრუნავს და იცავს  ქართული 

პოლიცია თითოეული ტურისტის უსაფრთხოებას. ვიდეორგოლში ნაჩვენებია ის 

დიდი სამუშაო, რასაც სამინისტრო და პოლიცია ამ ადამიანების დაცვის 

მიმართულებით აკეთებს. 

 

აღნიშნული ვიდეორგოლი ქართულ და ინგლისურ ენებზე გავრცელდა სამინისტროს 

ოფიციალურ ვებგვერდებსა და სოციალურ ქსელში. ქართულენოვანი ვერსია ორი 

კვირის განმავლობაში ინტენსიურად გადიოდა ხუთ სატელევიზიო არხზე. 

სამინისტროს წარმომადგენლები ტურიზმის ეროვნული ადმინისტრაციის 

თანამშრომლებთან ერთად სტუმრობდნენ დღის და საღამოს ეთერებს. აგრეთვე 

ვრცელი სიუჟეტები მომზადდა  და საინფორმაციო გამოშვებებში გავიდა.  

 

საქართველოს ტურიზმის ეროვნული ადმინისტრაციის ოფიციალურ ფეისბუქ 

გვერდზე განთავსდა როგორც ქართულენოვანი, აგრეთვე ინგლისურენოვანი ვერსია. 

აგრეთვე ინგლისურენოვანი ვერსია განთავსდა GEORGIAN TRAVEL - ის ვებგვერდზე 

და დარეკლამდა მიზნობრივ ქვეყნების მიხედვით.  

 



 საზოგადოებაზე ორიენტირებული საპოლიციო სისტემა 

2023 წლის 3 ივლისს და 12 სექტემბერს, სამინისტრომ კრიმინალური პოლიციის 

რეფორმის ფარგლებში, მართლწესრიგის ოფიცრების საქმიანობის არეალის 

გაფართოების მიზნით, ქ. თბილისისა და ქ. რუსთავის შემდეგ, ქ. ბათუმში 10 ვაკანტურ 

პოზიციაზე კონკურსი გამოაცხადა. აღნიშნული ინფორმაციის შესახებ სამინისტროს 

ოფიციალურ ფეისბუქ გვერდზე განთავსდა საინფორმაციო ბანერები.  

 

 სამინისტროს ადამიანის უფლებათა დაცვისა და გამოძიების ხარისხის 

მონიტორინგის დეპარტამენტი 

საზოგადოებრივ ადგილებში განხორციელებული სექსუალური შევიწროების 

თაობაზე მოსახლეობის ცნობიერების ამაღლებისა და პოლიციისადმი 

მომართვიანობის მაჩვენებლის ზრდის მიზნით, ივლისის თვეში, სამინისტრომ ქ. 

თბილისსა და რეგიონებში, საზოგადოების ცნობიერების ამაღლების მიზნით, 

სექსუალური შევიწროების თემატიკაზე საინფორმაციო ბანერები განათავსა. 

საინფორმაციო ბანერები ამერიკის შეერთებული შტატების სახელმწიფო 

დეპარტამენტის ანტინარკოტიკული და სამართალდამცავ ორგანოებთან 

თანამშრომლობის საერთაშორისო ბიუროს (INL) მხარდაჭერით დამზადდა და 

ავტობუსებზე, გაჩერებებსა და ქ. თბილისის მეტროპოლიტენში განთავსდა. 

 

ბანერების მეშვეობით მოსახლეობას ინფორმაცია მიეწოდება საზოგადოებრივ 

ადგილებში განხორციელებული სექსუალური შევიწროების, როგორც ძალადობის 

ერთ-ერთი ფორმის შესახებ. ასევე, მითითებულია, სექსუალური შევიწროების 

თაობაზე ინფორმაციის ფლობის შემთხვევაში პოლიციისთვის მიმართვის 

საჭიროებაზე. 

 



2023 წლის 6 ივლისს, შეზღუდული შესაძლებლობის მქონე ქალთა ეროვნულმა ქსელმა, 

გაეროს მოსახლეობის ფონდის UNFPA მხარდაჭერით, უკრაინელი ლტოლვილებისა 

და მოხალისეებისთვის ქალთა მიმართ და ოჯახში ძალადობის მსხვერპლთათვის 

განკუთვნილი სახელმწიფო სერვისებისა და პროგრამების შესახებ საინფორმაციო 

შეხვედრა გამართა.  

 

 სამიზნე აუდიტორიას მიეწოდა ინფორმაცია სამინისტროს პრიორიტეტულ 

მიმართულებაზე - ოჯახში და ქალთა მიმართ ძალადობის წინააღმდეგ ბრძოლის, ამ 

კუთხით არსებული მექანიზმების და პოლიციისთვის მიმართვის გზების თაობაზე, 

ასევე, შეხვედრაზე ხაზი გაესვა სამინისტროს ინფრასტრუქტურისა და გარემოს შშმ 

პირთათვის ხელმისაწვდომობას, სამინისტროს სსიპ - საზოგადოებრივი 

უსაფრთხოების მართვის ცენტრის - „112“ სერვისებსა და თარჯიმნის 

უზრუნველყოფაზე. 

 

2023 წლის 14 ივლისს, სამინისტრომ ბავშვობის ასაკში ქორწინების წინააღმდეგ 

მიმართული კამპანიის - „ნუ წაართმევ ბავშვობას“ დასკვნითი ღონისძიება გამართა. 

ღონისძიებაზე სამინისტროს ადამიანის უფლებათა დაცვისა და გამოძიების ხარისხის 

მონიტორინგის დეპარტამენტმა წარადგინა პრეზენტაცია, რომლითაც მოწვეულ 

სამთავრობო და არასამთავრობო სექტორის, ადგილობრივი და საერთაშორისო 

ორგანიზაციების წარმომადგენლებს დეტალურად მიეწოდათ ინფორმაცია კამპანიის 

ფარგლებში განხორციელებული ღონისძიებების თაობაზე. აღნიშნული ინფორმაცია 

სამინისტროს ოფიციალურ გვერდსა და ფეისბუქ გვერდზე განთავსდა.  

 

 

 



 

სამინისტროს სსიპ - მომსახურების სააგენტო  

სამინისტროს სსიპ - მომსახურების სააგენტო, საქართველოს ევროკავშირთან 

ასოცირების ხელშეკრულებით ნაკისრი ვალდებულებების შესრულებას აგრძელებს.  

 

2023 წლის 1 სექტემბრიდან "C" და "D" კატეგორიების და "C1" და "D1" ქვეკატეგორიების 

სატრანსპორტო საშუალების მართვის უფლების მისაღები გამოცდის პრაქტიკული 

ნაწილი ორეტაპიანი გახდა. ასევე, „B“, „BE“, „C" და „D" კატეგორიების და „C1" და „D1" 

ქვეკატეგორიების მართვის უფლების მისაღები პრაქტიკული გამოცდის მეორე ეტაპის 

საკვალიფიკაციო მოთხოვნებს სატრანსპორტო საშუალების ტექნიკურ 

გამართულობასთან დაკავშირებული კითხვები დაემატა. აღნიშნული ცვლილებები არ 

შეეხოთ მძღოლობის იმ კანდიდატებს, რომლებმაც 2023 წლის 1  სექტემბრამდე 

წარმატებით ჩააბარეს თეორიული გამოცდა. 

 

სიახლესთან დაკავშირებით განთავსდა საინფორმაციო ბანერი სამინისტროს 

ოფიციალურ ფეისბუქ გვერდზე. აგრეთვე სხვადასხვა სატელევიზიო არხების და 

სააგენტოების საშუალებით გავრცელდა ინფორმაცია.  

 

 

 


